
charité, qu’il luy rendit, par toute forte de foins,
d’inftructions, & de bons offices, enfin il le gagna, &
luy fit faire vne confeffion generale, & il le mit dans
vne {i grande paix, & ioye de confcience, que tout le
monde en fut eftonné & touché.

Dés qu'il fut arriué aux Hurons, on eiit en fa per-
fonne vn ouurier infatigable, remply de tous les dons
de la Nature & de la Grace, qui peuuent rendre vn
Miffionaire accomply. Il poffeda la langue des Sau-
uages en vn degré fi eminent, qu’ils 1'admiroient
eux-mefmes. Il entroit fi auant dans les ceeurs, &
auec vne eloquence fi puiffante, qu'il les rauiffoit
tous a foy: fon vifage, fes yeux, fon ris mefme, &
tous les geftes de fon corps ne prefchoient que la
faindéteté. Mais fon cceur parloit plus haut que fes
paroles, & fe faifoit entendre mefme dans fon filence:
I’en fcay plufieurs qui fe font conuertis & Dieu, aux
feuls regars de fon vifage, qui eftoient vrayement
[38] Angeliques, & qui donnoient de la deuotion, &
des impreffions de Chafteté & ceux qui 1’abordoient,
foit qu'il fut en prieres, foit qu’il parfit rentrer en
foy, fe recueillant de I'action d’auec le prochain; foit
qu’il parlaft de Dieu, {foit mefme lors que la Charité
I’engageoit dans d’autres entretiés, qui donoient
quelque relafche A fon efprit. L’amour de Dieu qui
regnoit en fon coeur, animoit tous fes mouuemens, &
les rendoit diuins.

Ses vertus eftoient heroiques, & il ne luy en man-
quoit pas vne de celles qui font les plus grads Saints.
Vne Obeifsdce accomplie capable de tout faire, &
prefte a ne rien faire, fi fon Superieur ne vouloit.
Vne Humilité {i profonde, que quoy que tout fut
eminent en luy, non feulement il s’eftimoit le plus



